
Drie bokkies het op 'n heuwel 
gewoon.

Die gras was bruin.

Die bokkies was honger.

Die bokkies het oor die 

brug gekyk.

Hulle het groen gras gesien.

Die klein bokkie het 

eerste geloop.

Die trol sê, “Wie loop so 

trip-trap oor my brug? Ek gaan 

jou opeet!”

“Moet my nie eet nie!” sê die 

klein bokkie.

Die middelslag bokkie het

volgende geloop.

Die trol sê, “Wie loop so

trip-trap oor my brug? Ek gaan 

jou opeet!”

“Moet my nie eet nie!” sê die

middelslag bokkie.

Die groot bok het laaste 

geloop.

Die trol sê, “Wie loop so 

trip-trap oor my brug? Ek gaan 

jou opeet!”

“Jy kan my nie opeet nie!” sê 

die groot bok.

Hy het die trol tot in die water 

gestoot. Plasssss!

Die drie bokkies het groen  

gras geëet.

Hulle was bly!

